[bookmark: part_1]Gürcüstan Qanunu
Mənzil sahiblərinin yoldaşlığı
(2024-cü il 1 dekabr vəziyyətilə)
 
[bookmark: part_2]Fəsil I. Ümumi müddəalar
[bookmark: part_3]    Maddə 1. Tənzimləmə sahəsi
Bu Qanun: mənzil sahiblərinin yoldaşlığının ümumi əmlakının idarə edilməsi ilə bağlı münasibətləri tənzimləyir, mənzil sahiblərinin yoldaşlığının formalarını və mənzil sahiblərinin yoldaşlıq üzvlərinin mülkiyyət formalarını, habelə mənzil sahiblərinin yoldaşlığının yaranmasının, formalaşmasının, fəaliyyətinin və ləğv edilməsinin əsas hüquqi şərtlərini müəyyən edir.
[bookmark: part_4]    Maddə 2. Qanunun məqsədi
Bu Qanunun məqsədi: mənzil sahiblərinin yoldaşlıq üzvlərinin ümumi əmlakının idarə edilməsi, istismarı və inkişafı üçün hüquqi şəraiti təmin etməkdir.
[bookmark: part_5]    Maddə 3.Terminlərin izahı
Bu Qanunun məqsədləri üçün, istifadə olunan terminlər aşağıdakı mənaları ifadə edir:
a) mənzil sahiblərinin yoldaşlığı – çoxmənzilli evdə yerləşən yaşayış və qeyri-yaşayış sahəsinin, o cümlədən kommersiya məqsədləri üçün istifadə edilən sahənin sahiblərinin birliyi;
b) çoxmənzilli evdə mənzil – çoxmənzilli evdə fərdi mülkiyyət predmeti, hansı ki bir sistemdə birləşmiş (bir-birinə bağlı) bitişik anbarlar toplusu və ya təcrid olunmuş anbar (anbarlar toplusu) ola bilər, hansı ki yaşayış və ya qeyri-yaşayış məqsədləri üçün, o cümlədən kommersiya məqsədləri üçün istifadə olunur;
q) çoxmənzilli ev – ikidən artıq fərdi mülkiyyət predmetindən (mənzilindən) ibarət ev;
d) mənzilin ümumi sahəsi – fərdi mülkiyyətdə olan, bir sistemdə birləşən (bir-birinə bağlı) bitişik anbarlar, təcrid olunmuş anbar və yaxud təcrid olunmuş anbarların sahələrinin cəmi;
e) fərdi mülkiyyət – mənzilin və/və ya qeyri-yaşayış sahəsinin mülkiyyəti, habelə bu sahənin tərkib hissələri – hansılar ki ümumi mülkiyyətə və ya hər hansı digər mənzil sahibinin fərdi mülkiyyətə əsaslanan hüquqlarına əsassız zərər vurmadan dəyişdirilə, ayrıla (uzaqlaşdırıla) və yaxud əlavə edilə (artırıla) bilər, həmçinin: mənzil sahiblərinin yoldaşlıq üzvünün istifadəsində olan çoxmənzilli evin təsərrüfat anbarları (zirzəmilər, çardaqlar və s.);
v) mənzil sahiblərinin yoldaşlıq üzvlərinin ümumi əmlakı – torpaq sahəsi, eyni sahədə yerləşən çoxmənzilli ev, onunla əlaqəli xidmət mühəndislik şəbəkələrinin, cihazların-avadanlıqların, bina-tikililərin və abadlıq obyektlərinin toplusu – hansı ki fərdi mülkiyyətdə deyil;
z) mənzil sahiblərinin yoldaşlıq üzvlərinin ümumi əmlakının istismarı – mənzil sahiblərinin yoldaşlıq üzvlərinin ümumi əmlakının funksional işləkliyinin (səlisliyinin) və lazımi fiziki-texniki vəziyyətinin təmin edilməsinə yönəlmiş hərəkətlər (əməllər);
t) mənzil sahiblərinin yoldaşlıq üzvlərinin ümumi əmlakına qulluq-sahiblik etmək – mənzil sahiblərinin yoldaşlıq üzvlərinin ümumi əmlakının gündəlik funksionallığı üçün zəruri hərəkətlər (əməllər);
i) mənzil sahiblərinin yoldaşlıq üzvlərinin ümumi əmlakının inkişafı – mənzil sahiblərinin yoldaşlıq üzvlərinin ümumi əmlakının yaxşılaşdırılmasına (təkmilləşdirilməsinə), funksional dəyişikliklərinə və ya yenidən qurulmasına yönəlmiş hərəkət (əməl);
k) mülkiyyətçi (sahib) – mənzil sahiblərinin yoldaşlıq üzvlərinin fərdi mülkiyyətində olan mənzillərdən birinin sahibi;
l) fərdi yaşayış evləri sahiblərinin yoldaşlığı – iki və ya ikidən çox bitişik torpaq sahəsindəki fərdi yaşayış evlərinin sahibləri tərəfindən könüllü yaradılan yoldaşlıq;
m) çoxmənzilli evdə mənzillərin ümumi sahəsi – çoxmənzilli evdə mənzillərin ümumi sahələrinin cəmi;
n) tranzit naqillər – fərdi mülkiyyət sahəsindən keçən, ümumi istifadədə olan mühəndislik avadanlıqları və naqilləri.
 
[bookmark: part_6]Fəsil II. Mənzil sahiblərinin yoldaşlıq üzvlərinin fərdi mülkiyyəti və mənzil sahiblərinin yoldaşlıq üzvlərinin ümumi əmlakı
[bookmark: part_7]    Maddə 4. Mənzil sahiblərinin yoldaşlıq üzvlərinin fərdi mülkiyyəti
1. Mənzil sahiblərinin yoldaşlıq üzvlərinin fərdi mülkiyyət predmetidir: ayrı-ayrı şəxslərin mülkiyyətindəki mənzil, habelə mənzil sahiblərinin yoldaşlıq üzvünün istifadəsindəki çoxmənzilli evin təsərrüfat anbarları (zirzəmilər, çardaqlar və s.).
2. Mənzil sahiblərinin yoldaşlıq üzvləri tərəfindən çoxmənzilli evin təsərrüfat anbarlarının (zirzəmilərin, çardaqların və s.) istifadəsinin bu Qanunun qüvvəyə mindiyi vaxt mövcud olan faktiki vəziyyətini mənzil sahiblərinin yoldaşlıq üzvləri yığıncaqda qeyd edirlər və səslərin 2/3-lə qərar qəbul edirlər – bu barədə isə müvafiq protokol tərtib edilir, əgər nizamnamə ilə fərqli kvorum müəyyən edilməyibsə. Çoxmənzilli evin təsərrüfat anbarları üzərində (zirzəmilər, çardaqlar və s.) mülkiyyət hüququnun dövlət reyestrində qeydiyyata alınması üçün: mənzil sahiblərinin yoldaşlığının üzvü mənzil sahiblərinin yoldaşlıq üzvlərinin yığıncağında tərtib edilmiş protokolu və çertyoj (çizim) təqdim etməlidir – hansının ki vasitəsilə təsərrüfat anbarının yerini müəyyən etmək mümkündür.
[bookmark: part_8]    Maddə 5. Mənzil sahiblərinin yoldaşlıq üzvlərinin ümumi əmlakı
1. Mənzil sahiblərinin yoldaşlıq üzvlərinin ümumi əmlakının tərkib hissəsi olan torpaq sahəsi, evin bir hissəsi və fərdi mülkiyyət olmayan bina-tikililər, avadanlıqlar, mühəndislik şəbəkələri, cihazlar - mənzil sahiblərinin yoldaşlıq üzvlərinin ümumi əmlakıdır (ümumi mülkiyyətidir).
2. Ümumi əmlakın pay sahiblərinin sayı - mənzillərin sayına uyğun olaraq müəyyən edilir.
3. Mülkiyyətçinin mənzil sahiblərinin yoldaşlıq üzvlərinin ümumi əmlakındakı payı - onun fərdi mülkiyyətindəki sahənin çoxmənzilli evdəki mənzillərin ümumi sahəsinə nisbəti ilə müəyyən edilir.
4. Mənzil sahiblərinin yoldaşlıq üzvlərinin ümumi əmlakıdır:
a) torpaq sahəsi;
b) mənzil sahiblərinin yoldaşlıq üzvlərinin ümumi əmlakına xidmət üçün nəzərdə tutulmuş bina-tikililər və mühəndislik-rabitə avadanlığı və naqilləri;
q) çoxmənzilli evin daşıyıcı və qeyri-daşıyıcı məhdudlaşdırıcı (fasad) konstruksiyaları (bünövrələr, karkas, divarlar, ümumi istifadədə olan eyvanlar, mərtəbələr arası damlar, parapetlər (məhəccərlər), lavqardanlar (karnizlər), yağış boruları və s.);
d) çoxmənzilli evin vestibülləri, girişləri, dəhlizləri, pilləkən hücrələri, zirzəmiləri, çardaqları, qazanxanaları, texniki mərtəbələri, dam örtükləri, liftləri, müxtəlif təyinatlı şaxtaları (mədənləri), kanalları, zibil ötürücüləri, bunkerləri və s. – hansılar ki fərdi mülkiyyətdə deyil;
e) tranzit naqilləri.
5. Mənzil sahiblərinin yoldaşlıq üzvlərinin ümumi əmlakına daxil ola bilər: satın alınmış daşınar əmlak, qiymətli kağızlar və qeyri-maddi dəyərlər.
6. Mənzil sahiblərinin yoldaşlığının nizamnaməsi ilə başqa hal müəyyən edilməyibsə, mənzil sahiblərinin yoldaşlıq üzvünün ümumi əmlakda olan payı - mənzil sahiblərinin yoldaşlıq üzvlərinin ümumi əmlakının qorunub-saxlanması, istismarı və inkişafı ilə bağlı ümumi xərclərdə onun payını müəyyən edir.
[bookmark: part_9]    Maddə 6. Mənzil sahiblərinin yoldaşlıq üzvlərinin ümumi əmlakı üzərində sərəncam vermək
1. Fərdi mülkiyyət - mənzil sahiblərinin yoldaşlıq üzvlərinin ümumi əmlakında ayrı-ayrı mülkiyyətçilərin payı olmadan özgəninkiləşdirilə bilməz.
2. Mənzil sahiblərinin yoldaşlıq üzvlərinin ümumi əmlakında müvafiq pay olmadan - fərdi mülkiyyət ipotek (girov) qoyula və ya başqa cür yüklənə bilməz.
3. Mənzil sahiblərinin yoldaşlıq üzvləri tərəfindən ümumi əmlak üzərində sərəncam verilməsinə dair bu Qanunla və/və ya nizamnamə əsasında müəyyən edilmiş məhdudiyyətlər - bu maddənin birinci və 2-ci bəndlərində müəyyən edilmiş fərdi mülkiyyət üzərində sərəncam verilməsi, ipotek (girov) qoyulması və ya başqa cür yüklənməsi hallarına şamil edilmir.
4. Mənzil sahiblərinin yoldaşlıq üzvlərinin ümumi əmlakının ayrıca obyekti və ya bir hissəsi, yalnız mənzil sahiblərinin yoldaşlığının nizamnaməsi ilə müəyyən edilmiş qaydalara uyğun olaraq, üçüncü şəxsin istifadəsinə verilə bilər.
5. Mənzil sahiblərinin yoldaşlığının bütün üzvlərinin yekdil qərarı əsasında - mənzil sahiblərinin yoldaşlıq üzvlərinin ümumi əmlakına daxil olan aşağıdakı obyektlərin istifadəyə verilməsi mümkündür:
a) pilləkən hücrələri və pilləkənlər;
b) liftlər, liftlik və ya başqa cür ümumi istifadədə olan şaxtalar və kanallar;
q) ümumi istifadədə olan dəhlizlər və qalereyalar;
d) texniki mərtəbələr, daşıyıcı və qeyri-daşıyıcı məhdudlaşdırıcı (fasad) konstruksiyaları, dam örtükləri;
e) çoxmənzilli evə xidmət edən mexaniki, elektrik-santexnika cihazları və başqa cür qurğular-avadanlıqlar.
6. Mənzil sahiblərinin yoldaşlıq üzvlərinin ümumi əmlakına daxil olan torpaq sahəsi - mənzil sahiblərinin yoldaşlıq üzvləri tərəfindən və ya üçüncü şəxslər tərəfindən, məhdud istifadə hüququ ilə, Gürcüstanın Mülki Məcəlləsində müəyyən edilmiş qaydada, yüklənə bilər.
[bookmark: part_10]    Maddə 7. Mənzil sahiblərinin yoldaşlıq üzvlərinin fərdi və ümumi əmlakından istifadə
     1.Mülkiyyətçi: öz fərdi mülkiyyətindəki binanın hissələrindən öz mülahizəsinə görə istifadə edə bilər və başqa şəxslərin onlara hər hansı təsirini istisna (qadağan) edə bilər - əgər bununla, o, qanunu və ya üçüncü şəxslərin hüquqlarını pozmursa.
2. Mülkiyyətçi: mənzil sahiblərinin yoldaşlıq üzvlərinin ümumi əmlakından istifadə edə bilər.
3. Əgər mənzil sahiblərinin yoldaşlığının nizamnaməsi ilə başqa hal müəyyən edilməyibsə, mülkiyyətçi: mənzilinin yerləşdiyi yerdən asılı olmayaraq, mənzil sahiblərinin yoldaşlıq üzvlərinin ümumi əmlakının qorunub-saxlanması və istismarı ilə bağlı xərcləri digər mənzil sahiblərinin qarşısında öz payına uyğun ödəməyə borcludur.
4. Mənzil sahiblərinin yoldaşlıq üzvlərinin ümumi əmlakının qorunub-saxlanması və istismarı ilə bilavasitə bağlı olmayan tədbirlərə səs verməyən mülkiyyətçi - bu cür tədbirlər nəticəsində yaranmış xərcləri ödəməyə borclu deyil; bundan əlavə, onun bu tədbirlərdən irəli gələn faydaları tələb etmək hüququ da yoxdur - əgər mənzil sahiblərinin yoldaşlığının nizamnaməsi ilə və ya mənzil sahiblərinin yoldaşlıq üzvlərinin yığıncağının qərarı ilə başqa hal müəyyən edilməyibsə.
[bookmark: part_11]    Maddə 8. Mənzil sahiblərinin yoldaşlıq üzvlərinin ümumi əmlakının idarə olunması
     1. Əgər mənzil sahiblərinin yoldaşlığının nizamnaməsində və ya müqavilədə başqa hal müəyyən edilməyibsə, mənzil sahiblərinin yoldaşlıq üzvlərinin ümumi əmlakını birgə idarə etmək öhdəliyi mülkiyyətçilərin üzərinə düşür.
2. Mülkiyyətçi: mənzil sahiblərinin yoldaşlıq üzvlərinin ümumi əmlakına bilavasitə təhlükə yaradan zərərin qarşısının alınması üçün, digər mülkiyyətçilərin razılığı olmadan, ağlabatanlıq həddində zəruri tədbirlər görmək səlahiyyətinə malikdir. Bu mülkiyyətçi çəkdiyi xərclərin ödənilməsini tələb etmək hüququna malikdir.
3. Mülkiyyətçi: mənzil sahiblərinin yoldaşlığının fəaliyyətinin - mənzil sahiblərinin yoldaşlığının nizamnaməsinə uyğun aparılmasını, o olmadıqda isə – bu Qanunun tələbi və mənzil sahiblərinin ümumi maraqları nəzərə alınmaqla aparılmasını tələb etmək hüququna malikdir.
[bookmark: part_12]    Maddə 9. Mənzil sahiblərinin yoldaşlıq üzvlərinin ümumi əmlakına daxil olan torpaq sahəsinin sərhədləri
1. Mənzil sahiblərinin yoldaşlıq üzvlərinin ümumi əmlakına daxil olan torpaq sahəsinin sərhədlərinin müəyyən edilməsi, dəyişdirilməsi və aid edilməsi - Gürcüstan Qanunvericiliyi ilə müəyyən edilmiş qaydada həyata keçirilir.
2. Mənzil sahiblərinin yoldaşlıq üzvlərinin ümumi əmlakının inkişafı nəticəsində mənzil sahiblərinin yoldaşlıq üzvlərinin ümumi əmlakına daxil olan torpaq sahəsinin sərhədləri ilə bağlı mümkün dəyişikliklər - Gürcüstan Qanunvericiliyi ilə müəyyən edilmiş qaydada tənzimlənir.
 
[bookmark: part_13]Fəsil III. Mənzil sahiblərinin yoldaşlıq üzvlərinin ümumi əmlakının inkişafı
[bookmark: part_14]    Maddə 10. Mənzil sahiblərinin yoldaşlıq üzvlərinin ümumi əmlakının inkişaf şərtləri
1. Mənzil sahiblərinin yoldaşlıq üzvlərinin ümumi əmlakının elə inkişafı, hansı ki mənzil sahiblərinin yoldaşlıq üzvlərinin ümumi əmlakını əhəmiyyətli dərəcədə dəyişir və digər mənzil sahiblərinin ümumi əmlakdan istifadəsinə təsir edir - mənzil sahiblərinin yoldaşlıq üzvlərinin yığıncağında bütün üzvlər tərəfindən yekdilliklə qəbul edilən qərar əsasında həyata keçirilir.
2. Mənzil sahiblərinin yoldaşlıq üzvlərinin ümumi əmlakının inkişafı nəticəsində ümumi əmlakın sahəsində dəyişikliklər olduqda: mənzil sahiblərinin yoldaşlıq üzvlərinin payları yenidən hesablanmalıdır və dövlət reyestrində qeydiyyatı o üzvün (üzvlərin) hesabına aparılmalıdır – hansının ki (hansıların ki) sahə dəyişikliyi nəticəsində payı artmışdır, əgər mənzil sahiblərinin yoldaşlıq üzvləri fərqli qaydada razılaşmayacaqlarsa.
3. Şəhərsalma tədbirləri halında mənzil sahiblərinin yoldaşlıq üzvlərinin ümumi əmlakının inkişaf şərtləri - Gürcüstanın Məkan Planlaması, Memarlıq və Tikinti Fəaliyyəti Məcəlləsinə uyğun olaraq müəyyən edilir.
Gürcüstanın 20 iyul 2018-ci il tarixli Qanunu №3231 – veb-səhifə, 13.08.2018-ci il.
[bookmark: part_15]    Maddə 101 . Mənzil sahiblərinin yoldaşlıq üzvünün fərdi mülkiyyətində olan əmlakın inkişaf şərtləri
1. Mənzil sahiblərinin yoldaşlıq üzvünün fərdi mülkiyyətində olan əmlakı mənzil sahiblərinin yoldaşlığının razılığı olmadan elə inkişaf etdirmək mümkündür – hansı ki mənzil sahiblərinin yoldaşlıq üzvlərinin ümumi əmlakına təsir edir, lakin fərdi mülkiyyətdə olan sahənin artırılmasını və/və ya yeni fərdi mülkiyyət predmetinin yaradılmasını nəzərdə tutmur.
2. Bu maddənin birinci bəndində göstərilən tikinti işləri fərdi mülkiyyətdə olan sahənin artırılmasını və/və ya yeni fərdi mülkiyyət predmetinin yaradılmasını nəzərdə tutursa: tikinti işlərinin məqbulluğu (icazə) haqqında qərarı mənzil sahiblərinin yoldaşlığı üzvlərin 2/3-nin səs çoxluğu ilə qəbul edir.
3. Bu maddənin birinci bəndində göstərilən tikinti işləri mənzil sahiblərinin yoldaşlıq üzvlərinin ümumi əmlakının sökülməsini nəzərdə tutursa: bu barədə qərarı mənzil sahiblərinin yoldaşlığı üzvlərin 2/3-nin səs çoxluğu ilə qəbul edir.
Gürcüstanın 11 oktyabr 2011-ci il tarixli Qanunu №5095 – veb-səhifə, 03.11.2011-ci il.
 
[bookmark: part_16]Fəsil IV. Mənzil sahiblərinin yoldaşlığı
[bookmark: part_17]    Maddə 11. Çoxmənzilli evdə qanunla yaradılmış mənzil sahibləri yoldaşlığı
1. Bir torpaq sahəsində yerləşən və fərdi mülkiyyətdə olan ikidən çox mənzili ehtiva edən çoxmənzilli evdəki mənzil sahiblərinin yoldaşlığı – bu Qanunun qüvvəyə minməsi ilə təsis edilmiş sayılır.
2. Bir və ya bir neçə girişi olan mənzil sahiblərinin yoldaşlığı - bir torpaq sahəsində yerləşən çoxmənzilli evdəki mənzil sahiblərinin yoldaşlığının bütün üzvləri tərəfindən yekdilliklə qəbul edilən qərar əsasında və Bələdiyyənin İcra orqanının razılığı ilə təsis edilə (yaradıla) bilər.
3. Bir mənzil sahiblərinin yoldaşlığı – bitişik torpaq sahələrində yerləşən bir neçə çoxmənzilli evin hər bir mənzil sahibi tərəfindən qəbul edilən qərar əsasında və Bələdiyyənin İcra orqanının razılığı ilə təsis edilə (yaradıla) bilər.
4. Mənzil sahiblərinin yoldaşlığının ləğvi şərtləri – bu Qanunla və Gürcüstanın digər qanunvericiliyi ilə müəyyən edilir.
5. Mənzil sahiblərinin yoldaşlığının fəaliyyəti - bu Qanunla və mənzil sahiblərinin yoldaşlığının nizamnaməsi əsasında həyata keçirilir.
Gürcüstanın 15 iyul 2020-ci il tarixli Qanunu №7018-rs – veb-səhifə, 28.07.2020-ci il.
[bookmark: part_18]    Maddə 12. Fərdi yaşayış evləri sahiblərinin yoldaşlığı
1. İki və ya ikidən çox bitişik torpaq sahəsindəki fərdi yaşayış evlərinin sahibləri - fərdi yaşayış evləri sahiblərinin yoldaşlığını yarada bilərlər.
2. Fərdi yaşayış evləri sahiblərinin yoldaşlığının fəaliyyəti, hüquq-vəzifələri və ləğv edilməsi qaydası – fərdi yaşayış evlərinin sahibləri tərəfindən qəbul edilmiş nizamnamə ilə tənzimlənir.
3. Bu maddənin birinci və 2-ci bəndləri istisna olmaqla, fərdi yaşayış evləri sahiblərinin yoldaşlığının fəaliyyətinə bu Qanunun tələbləri şamil edilmir.
[bookmark: part_19]    Maddə 13. Mənzil sahiblərinin yoldaşlığının vəzifələri
Mənzil sahiblərinin yoldaşlığının vəzifələri bunlardır: ümumi mülkiyyətə qulluq-sahiblik etmək, istismarı və inkişafı.
[bookmark: part_20]    Maddə 14. Mənzil sahiblərinin yoldaşlığının hüquqi statusu
     1.Mənzil sahiblərinin yoldaşlığı hüquqi şəxs deyil. Onun bankda hesablaşma və digər hesabları, habelə digər lazımi rekvizitləri ola bilər.
2. Mənzil sahiblərinin yoldaşlığının ayrıca əmlakı var; o: əmlak, qeyri-əmlak hüquqlarını və öhdəliklərini öz adına satın ala bilər; hüquqi münasibətlərdə yoldaşlığı sədr və ya buna dair səlahiyyəti olan başqa şəxs təmsil edir.
3. Mənzil sahiblərinin yoldaşlığı öz üzvlərinin öhdəliklərinə görə məsuliyyət daşımır.
4. Mənzil sahiblərinin yoldaşlığının kreditorlarının tələbləri - mənzil sahiblərinin yoldaşlıq üzvlərinin əmlakından təmin edilə bilər. Bundan əlavə, mənzil sahiblərinin yoldaşlığı tərəfindən qəbul edilmiş qərarlar haqqında, bu Qanunun 7-ci maddəsinin 4-cü bəndində nəzərdə tutulmuş hal istisna olmaqla, mənzil sahiblərinin yoldaşlığının üzvləri ümumi əmlakda öz paylarına uyğun olaraq şəxsən və solidar (həmrəy) borclular kimi məsuliyyət daşıyırlar, dəvət olunmuş idarəçinin məsuliyyət məsələsi isə - müqavilə ilə müəyyən edilir.
5. Mənzil sahiblərinin yoldaşlığının sədri - mənzil sahiblərinin yoldaşlıq üzvlərinin yığıncağı ilə razılaşdıraraq və ya mənzil sahiblərinin yoldaşlığı tərəfindən səlahiyyət verilmiş digər şəxs: mənzil sahiblərinin yoldaşlıq üzvünün mənzil sahiblərinin yoldaşlığı qarşısındakı borcunu, daşınmaz əşyaya bağlı öhdəlik kimi, dövlət reyestrində qeydiyyata ala bilər, əgər o: 500 laridən artıqdırsa.
6. Fərdi mülkiyyət özgəninkiləşdirildikdə: mənzil sahiblərinin yoldaşlıq üzvünün üzvlüklə bağlı yerinə yetirilməmiş öhdəliklərinə görə yeni mülkiyyətçi (sahib) şəxsən və solidar (həmrəy) borclu kimi məsuliyyət daşıyır.
[bookmark: part_21]    Maddə15. Mənzil sahiblərinin yoldaşlığının gəliri
1. Mənzil sahiblərinin yoldaşlığının gəlir mənbəyi - Gürcüstan qanunvericiliyi ilə qadağan olunmayan hər hansı (istənilən) növ gəlir ola bilər.
2. Mənzil sahiblərinin yoldaşlıq üzvlərinə ümumi əmlakın inkişafı ilə bağlı əlavə xərclərin həvalə edilməsinə - yalnız mənzil sahiblərinin yoldaşlıq üzvlərinin 2/3-si tərəfindən onun təsdiq edilməsi halında yol verilir.
[bookmark: part_22]    Maddə 16. Mənzil sahiblərinin yoldaşlığının qeyri-sahibkarlıq iqtisadi fəaliyyəti
1. Mənzil sahiblərinin yoldaşlığı: qeyri-sahibkarlıq iqtisadi fəaliyyəti ilə məşğul olmaq hüququna malikdir – hansından ki alınan gəlir, ilk növbədə, mənzil sahiblərinin yoldaşlığının nizamnaməsinə uyğun olaraq, bu Qanunla müəyyən edilmiş vəzifələri həyata keçirmək üçün istifadə edilməlidir.
2. Mənzil sahiblərinin yoldaşlığı qeyri-sahibkarlıq iqtisadi fəaliyyətinin aşağıdakı növlərini həyata keçirə bilər:
a) mənzil sahiblərinin yoldaşlıq üzvlərinin ümumi əmlakının, o cümlədən fərdi mülkiyyətdə olmayan dam örtüyünün, çardağın, zirzəminin, torpaq sahəsinin istifadə hüququ ilə verilməsi və ya özgəninkiləşdirilməsi. Bu bənd: bu Qanunun 4-cü maddəsinin 2-ci bəndində müəyyən edilmiş təsərrüfat anbarlarına şamil edilmir;
b) pul vəsaitlərinin banklarda və ya digər kredit qurumlarında yerləşdirilməsi;
q) Gürcüstan qanunvericiliyi ilə nəzərdə tutulmuş digər növ qeyri-sahibkarlıq iqtisadi fəaliyyəti.
[bookmark: part_23]    Maddə 17. Mənzil sahiblərinin yoldaşlığının adı
1. Hüquqi münasibətlərdə iştirak etmək üçün mənzil sahiblərinin yoldaşlığının adı var.
2. Addan əvvəl (adın qarşısında) mənzil sahiblərinin yoldaşlığının abreviaturasından – „MSY“ istifadə etmək zəruridir.
3. Əgər mənzil sahiblərinin yoldaşlığının adı yoxdursa, mənzil sahiblərinin yoldaşlığının ünvanı ad kimi sayılacaq.
[bookmark: part_24]    Maddə 18. Mənzil sahiblərinin yoldaşlığının hüquqları
Mənzil sahiblərinin yoldaşlığı aşağıdakı hüquqlara malikdir:
     a)bu Qanunla və mənzil sahiblərinin yoldaşlığının nizamnaməsi ilə müəyyən edilmiş vəzifələri həyata keçirmək üçün üçüncü şəxslərlə müqavilələr bağlamaq;
b) daşınmaz və daşınar əmlakı satın almaq;
q) müəyyən edilmiş qaydada:
q.a) mənzil sahiblərinin yoldaşlıq üzvlərinin ümumi daşınar əmlakını icarəyə vermək, kirayəyə vermək, dəyişdirmək (mübadilə), özgəninkiləşdirmək və ya silmək;
q.b) mənzil sahiblərinin yoldaşlıq üzvlərinin ümumi daşınmaz əmlakını (mülkiyyətini) icarəyə vermək, kirayəyə vermək və ya özgəninkiləşdirmək;
d) mənzil sahiblərinin yoldaşlıq üzvlərinin ümumi əmlakını sığortalamaq;
e) bank kreditindən istifadə etmək;
v) mənzil sahiblərinin yoldaşlığının nizamnaməsi ilə müəyyən edilmiş, Gürcüstan qanunvericiliyinə zidd olmayan digər hərəkətləri həyata keçirmək.
[bookmark: part_25]    Maddə 19. Mənzil sahiblərinin yoldaşlığına üzv olmaq
1. Mənzil sahiblərinin yoldaşlığının üzvü – çoxmənzilli evdə mənzil sahibidir.
2. Mənzil bir neçə mülkiyyətçiyə ümumi mülkiyyət hüququ ilə məxsus olduqda: onlar mənzil sahiblərinin yoldaşlığında özlərinin nümayəndəsinin təyin edilməsi haqqında qərar qəbul edirlər. Mülkiyyətçilər nümayəndə təyin etmədikdə: mülkiyyətçilər arasında ən yaşlı mülkiyyətçi nümayəndə sayılacaq.
3. Mənzil sahiblərinin yoldaşlığına üzvlük - çoxmənzilli evdə fərdi mülkiyyət satın alındıqdan dərhal sonra yaranır.
4. Mənzil sahiblərinin yoldaşlığının yetkinlik yaşına (həddi-büluğa) çatmayan üzvlərinin maraqlarını onların valideynləri, qəyyumları və ya himayədarları təmsil edirlər. Hərəkətlər yetkinlik yaşına (həddi-büluğa) çatmayanların adından - Gürcüstan qanunvericiliyinə uyğun olaraq həyata keçirilir. 
5. Mənzil sahibi vəfat etdiyinə görə, hüquqi şəxs ləğv edildiyinə görə, mənzilin özgəninkiləşdirildiyinə görə və ya digər səbəblərə görə mülkiyyət hüququna xitam verildiyi andan: müvafiq şəxsin mənzil sahiblərinin yoldaşlığının üzvlüyünə xitam verilir. Bu şəxsin hüquqi varisi və ya əmlakı satın alan şəxs - əmlak üzərində mülkiyyət hüququnun yarandığı andan mənzil sahiblərinin yoldaşlığının üzvü olur.
[bookmark: part_26]    Maddə 20. Mənzil sahiblərinin yoldaşlıq üzvlərinin hüquqları
Mənzil sahiblərinin yoldaşlığının üzvü aşağıdakı hüquqlara malikdir:
     a)öz mülahizəsinə əsasən, mənzil sahiblərinin yoldaşlığının digər üzvləri ilə razılaşmadan: öz mənzilinə sahib olmaq, istifadə etmək və üzərində sərəncam vermək, ona başqa şəxslərin hər cür təsirini istisna (qadağan) etmək - əgər bununla o: qanunu və ya üçüncü şəxslərin hüquqlarını pozmursa;
b) mənzil sahiblərinin yoldaşlıq üzvlərinin ümumi əmlakına zərərin qarşısını almaq (aradan qaldırmaq) üçün ağlabatanlıq çərçivəsində çəkilmiş təcili xərcləri mənzil sahiblərinin yoldaşlığının vəsaitlərindən ödəmək;
q) mənzil sahiblərinin yoldaşlığının fəaliyyətində şəxsən və ya öz nümayəndəsi vasitəsilə iştirak etmək;
d) mənzil sahiblərinin yoldaşlığının sədrini seçmək və ya bu vəzifəyə seçilmək;
e) mənzil sahiblərinin yoldaşlığının fəaliyyəti, mənzil sahiblərinin yoldaşlıq üzvlərinin ümumi əmlakının vəziyyəti və çəkilmiş xərclər haqqında məlumat almaq;
v) mənzil sahiblərinin yoldaşlığının fəaliyyətini təkmilləşdirməyə dair təkliflərlə çıxış etmək;
z) Gürcüstan qanunvericiliyində və mənzil sahiblərinin yoldaşlığının nizamnaməsində nəzərdə tutulmuş digər hüquqları həyata keçirmək.
[bookmark: part_27]    Maddə 21. Mənzil sahiblərinin yoldaşlıq üzvlərinin vəzifələri (öhdəlikləri)
    1.Mənzil sahiblərinin yoldaşlığının üzvü aşağıdakıları etməyə borcludur:
a) fərdi mülkiyyəti və mənzil sahiblərinin yoldaşlıq üzvlərinin ümumi əmlakını elə vəziyyətdə qoruyub-saxlamaq və elə istifadə etmək ki, bununla digər mülkiyyətçiyə zərər dəyməsin və qonşuluq təsirlərinə dözmək öhdəliyi çərçivəsində hərəkət etmək;
b) qeydinə qalsın (çalışsın) ki: çoxmənzilli evdə yerləşən müəssisədə işləyən şəxslər və ya o şəxslər – kimə ki, o, öz fərdi mülkiyyətində olan və ya mənzil sahiblərinin yoldaşlıq üzvlərinin ümumi mülkiyyətində olan torpaq sahəsini və ya binanın hissələrini istifadəyə verəcək – bu bəndin „a“ alt bəndində verilən vəzifələri (öhdəlikləri) yerinə yetirsinlər;
q) öz mənzilindəki evin hissəsinə və mənzil sahiblərinin yoldaşlıq üzvlərinin ümumi əmlakına (ümumi mülkiyyətə) olan təsirə dözmək - əgər bu təsir bu bəndin „a“ və „b“ alt bəndlərində nəzərdə tutulmuş şərtlərə uyğundursa;
d) mənzil sahiblərinin yoldaşlıq üzvlərinin ümumi əmlakını müvafiq (lazımi) vəziyyətə gətirmək və onun cari təmir işlərini aparmaq üçün bu zəruri olduqda: səlahiyyətli şəxsin mənzilə daxil olmasına və ondan müvəqqəti istifadə etməsinə icazə versin; bu vaxt yaranmış zərər ödənilməlidir;
e) rabitə və təchizat obyektlərinin təşkili və fəaliyyəti üçün zəruri olan tədbirlərə dözmək. Xeyrinə bu cür tədbirlər həyata keçirilən mülkiyyətçi bu vaxt yaranmış zərəri ödəməyə borcludur;
v) bu Qanunun 5-ci maddəsinin 6-cı bəndinə uyğun olaraq mənzil sahiblərinin yoldaşlıq üzvlərinin ümumi əmlakına qulluq-sahiblik edilməsi və istismarı üçün lazımi xərclərin çəkilməsində iştirak etmək;
z) mənzil sahiblərinin yoldaşlıq üzvlərinin ümumi əmlakını qorumaq məqsədilə tikinti-texniki, yanğından mühafizə, sanitar və digər normalara və qaydalara riayət etmək;
t) öz əmlakını özgəninkiləşdirərkən əmlakı almaq istəyən şəxsə mənzil sahiblərinin yoldaşlığının qarşısında duran və ya gözlənilən öhdəliklər haqqında tam məlumat vermək;
i) Gürcüstan qanunvericiliyində və mənzil sahiblərinin yoldaşlığının nizamnaməsində müəyyən edilmiş digər öhdəlikləri yerinə yetirmək.
2. Mənzil sahiblərinin yoldaşlıq üzvünün özünə məxsus (aid) olan əmlakdan istifadə etməməsi, eləcə də mənzil sahiblərinin yoldaşlıq üzvlərinin ümumi əmlakından istifadə etməkdən imtina etməsi – onu mənzil sahiblərinin yoldaşlıq üzvlərinin ümumi əmlakına qulluq-sahiblik edilməsi və istismarı xərclərində iştirak etməkdən azad etmir.
3. Bu maddədə müəyyən edilmiş vəzifə (öhdəlik) yerinə yetirilmədikdə: mənzil sahiblərinin yoldaşlığı məhkəməyə müraciət edə bilər.
[bookmark: part_28]    Maddə 22. Mənzil sahiblərinin yoldaşlıq üzvləri tərəfindən qoyulmuş könüllü məhdudiyyətin dövlət reyestrində qeydiyyata alınması
1. Mənzil sahiblərinin yoldaşlıq üzvləri: onlar tərəfindən yazılı müqavilə əsasında müəyyən edilmiş fərdi mülkiyyətə sahiblik, istifadə və ya sərəncam vermək hüququnun məhdudlaşdırılmasını dövlət reyestrində qeydiyyatdan keçirməyə borcludurlar.
2. Bu maddənin birinci bəndində müəyyən edilmiş məhdudiyyət yalnız dövlət reyestrində qeydiyyatdan keçdikdən sonra qüvvəyə minir.
[bookmark: part_29]    Maddə 23. Mənzil sahiblərinin yoldaşlığının nizamnaməsi
     1.Mənzil sahiblərinin yoldaşlığının nizamnaməsi ola bilər – hansında ki müəyyən edilir:
a) mənzil sahiblərinin yoldaşlığının nizamnaməsinə dəyişikliklərin və əlavələrin daxil edilməsi qaydaları;
b) mənzil sahiblərinin yoldaşlıq üzvlərinin ümumi əmlakının inkişaf qaydaları;
q) mənzil sahiblərinin yoldaşlıq üzvlərinin müntəzəm xərclərinin və mənzil sahiblərinin yoldaşlıq üzvlərinin ümumi əmlakının inkişafı ilə bağlı əlavə xərc töhfələrinin məbləği – bu Qanunun 5-ci maddəsinin 6-cı bəndinə uyğun olaraq;
d) təsərrüfat planının qəbulu və yerinə yetirilməsi qaydaları;
e) mənzil sahiblərinin yoldaşlıq üzvlərinin ümumi əmlakının özgəninkiləşdirilməsi, kirayəyə verilməsi, icarəyə verilməsi, girov qoyulması, habelə servitut və ya digər hüquqla başqa şəxslərə verilməsi qaydaları;
v) borc (kredit) alma və vermə qaydaları;
z) mənzil sahiblərinin yoldaşlıq üzvlərinin ümumi əmlakının satın alınması qaydaları;
t) mənzil sahiblərinin yoldaşlıq sədrinin seçilməsi və vəzifədən azad edilməsi qaydaları;
i) mənzil sahiblərinin yoldaşlıq üzvlərinin ümumi əmlakının idarə edilməsi funksiyalarının dəvət olunmuş idarəçiyə verilməsi qaydası;
k) mənzil sahiblərinin yoldaşlığının fəaliyyəti ilə bağlı digər məsələlər.
2. Mənzil sahiblərinin yoldaşlıq üzvlərinin sayı on iki nəfərdən çox olmadıqda: mənzil sahiblərinin yoldaşlıq üzvləri mənzil sahiblərinin yoldaşlığının nizamnaməsini 3/4-səs çoxluğu ilə qəbul edirlər, qalan bütün hallarda isə – 2/3-səs çoxluğu ilə qəbul edirlər.
3. Bu Qanun qüvvəyə mindikdən sonra 3 ay müddətində mənzil sahiblərinin yoldaşlığının nizamnaməsi qəbul edilmədikdə: mənzil sahiblərinin yoldaşlıq üzvləri tərəfindən yeni nizamnamə qəbul edilənədək mənzil sahiblərinin yoldaşlığının fəaliyyəti – bu Qanunun V fəslində müəyyən edilmiş qaydalarla həyata keçirilir.
[bookmark: part_30]    Maddə 24. Mənzil sahiblərinin yoldaşlığının ləğvi
     1.Mənzil sahiblərinin yoldaşlığı ləğv edilir:
a) əgər çoxmənzilli ev, çoxmənzilli evin o girişi (girişləri), hansında ki (hansılarda ki) mənzil sahiblərinin yoldaşlığı yaradılmışdı – tamamilə dağılıbsa (uçubsa);
b) əgər bu Qanunla təsis edilmiş mənzil sahiblərinin yoldaşlığının və ya çoxmənzilli evin o girişində (girişlərində), hansında ki (hansılarda ki) mənzil sahiblərinin yoldaşlığı yaradılmışdı – bütün mənzillərin sahibi bir nəfər (bir şəxs) oldusa;
q) Gürcüstan qanunvericiliyi ilə müəyyən edilmiş digər hallarda.
2. Mənzil sahiblərinin yoldaşlığı ləğv edildikdə: torpaq sahəsi istisna olmaqla, mənzil sahiblərinin yoldaşlıq üzvlərinin qalan ümumi əmlakı - mənzil sahiblərinin yoldaşlıq üzvləri arasında onların payına uyğun olaraq bölüşdürüləcək.
3. Mənzil sahiblərinin yoldaşlığı ləğv edildikdən sonra qalan torpaq sahəsi mənzil sahiblərinin yoldaşlıq üzvləri arasında bölüşdürülmür. O: onların ortaq (birgə) mülkiyyəti sayılacaq. Torpaq sahəsi özgəninkiləşdirildikdə və ya hüquqi baxımdan yükləndikdə alınan məbləğ (əmlak) - mənzil sahiblərinin yoldaşlığı ləğv edilənə qədər mülkiyyətçilər arasında onların payına uyğun olaraq bölüşdürüləcək.
[bookmark: part_31]    Maddə 25. Mənzil sahiblərinin yoldaşlıqlarının birləşdirilməsi
Mənzil sahiblərinin yoldaşlıqları: ümumi maraqları qorumaq üçün, Gürcüstan qanunvericiliyi ilə müəyyən edilmiş qaydada, birliklər yarada bilərlər.
 
[bookmark: part_32]Fəsil V. Mənzil sahiblərinin yoldaşlığının idarə edilməsi
[bookmark: part_33]    Maddə 26. Mənzil sahiblərinin yoldaşlığının idarə edilməsi
1. Mənzil sahiblərinin yoldaşlığının fəaliyyətinə - mənzil sahiblərinin yoldaşlığının sədri rəhbərlik edir.
2. İkidən çox girişi olan çoxmənzilli evdə mənzil sahiblərinin yoldaşlığının sədri: hər girişdə nümayəndə təyin edə bilər – hansının ki funksiyaları mənzil sahiblərinin yoldaşlığının nizamnaməsi ilə müəyyən edilir, mənzil sahiblərinin yoldaşlıq üzvlərinin nizamnaməni qəbul etmədiyi halda isə - mənzil sahiblərinin yoldaşlıq sədrinin təyin etdiyi nümayəndə, bu Qanuna və mənzil sahiblərinin yoldaşlıq sədrinin göstərişlərinə uyğun olaraq, hərəkət edir.
3. Mənzil sahiblərinin yoldaşlıq üzvlərinin yığıncağında üzvlərin 2/3-səs çoxluğu ilə, müəyyən müddətlə: mənzil sahiblərinin yoldaşlığının sədrini seçə bilərlər. Bu Qanun qəbul edildikdən sonra 3 ay müddətində mənzil sahiblərinin yoldaşlığına sədr seçilmədikdə: mənzil sahiblərinin yoldaşlıq sədrinin funksiyalarını – yeni sədr seçilənə qədər, 6 ay növbə ilə mənzil sahiblərinin yoldaşlıq üzvləri icra edirlər – hansıların ki sırası (növbəsi) mənzil sahiblərinin yoldaşlıq üzvlərinin yığıncağında püşkatma yolu ilə müəyyən edilir.
4. Mənzil sahiblərinin yoldaşlığının istənilən üzvü və ya dəvət olunmuş idarəçi sədr seçilə bilər.
5. Sədr yerində olmadıqda və ya o, öz vəzifəsini yerinə yetirə bilmədikdə: onun öz tapşırığı ilə mənzil sahiblərinin yoldaşlıq üzvlərindən biri sədrin vəzifəsini icra edir.
6. Mənzil sahiblərinin yoldaşlıq sədrinin səlahiyyət müddəti bitdikdən sonra, keçmiş sədr: əlində olan və mənzil sahiblərinin yoldaşlıq sədrinin fəaliyyəti ilə bağlı tam məlumatı, sənədləri və maddi dəyərləri yeni sədrə təhvil verməyə borcludur.
7. Mənzil sahiblərinin yoldaşlığı bu Qanun qəbul edildikdən sonra 3 ay müddətində mənzil sahiblərinin yoldaşlığının nizamnaməsini qəbul etmədikdə: mənzil sahiblərinin yoldaşlığının sədri, mənzil sahiblərinin yoldaşlıq üzvlərinin nizamnaməni qəbul etməsinə qədər:
a) mənzil sahiblərinin yoldaşlıq üzvlərinin yığıncağını (iclasını) çağırır və ona rəhbərlik edir;
b) mənzil sahiblərinin yoldaşlıq üzvlərinin yığıncaq (iclas) qərarlarının icrasını təmin edir;
q) mənzil sahiblərinin yoldaşlıq üzvlərinin ümumi əmlakına müvafiq qulluq-sahiblik edilməsini, istismarını və inkişafını təmin etmək üçün zəruri tədbirləri yığıncaqla razılaşaraq qəbul edir;
d) cari təsərrüfat ili üçün mənzil sahiblərinin yoldaşlığının xərclərini yığıncaqla razılaşaraq müəyyənləşdirir;
e) mənzil sahiblərinin yoldaşlıq üzvlərinin müntəzəm xərclərinin və mənzil sahiblərinin yoldaşlıq üzvlərinin ümumi əmlakının inkişafı ilə bağlı əlavə xərc töhfələrinin məbləğini – bu Qanunun 5-ci maddəsinin 6-cı bəndinə uyğun olaraq, yığıncaqla razılaşaraq müəyyənləşdirir;
v) mənzil sahiblərinin yoldaşlıq üzvlərinin ümumi əmlakının özgəninkiləşdirilməsini, kirayəyə verilməsini, icarəyə verilməsini, girov qoyulmasını, habelə servitut və ya digər hüquqla başqa şəxslərə verilməsini yığıncaqla razılaşaraq təmin edir;
z) borcun (kreditin) alınmasını və verilməsini yığıncaqla razılaşaraq təmin edir;
t) hər hansı müddəti qorumaq və ya hər hansı mənfi hüquqi nəticənin qarşısını almaq üçün zəruri tədbirlər görür;
i) çəkilmiş xərcləri və ya borcları ödəmək üçün məbləği alır və ödəyir - əgər bu: mülkiyyətçilərin ümumi işlərinə toxunursa;
k) müqavilələr bağlayır və lazımi sənədləri təqdim edir - əgər bu: mənzil sahiblərinin yoldaşlıq üzvlərinin ümumi əmlakına qulluq-sahiblik etməklə, istismarı və inkişafı ilə və üzvlərin ümumi maraqları ilə bağlıdırsa;
l) mənzil sahiblərinin yoldaşlığının üzərinə götürdüyü müqavilə şərtlərinin və öhdəliklərinin yerinə yetirilməsini təmin edir;
m) mənzil sahiblərinin yoldaşlığının adından məhkəmədə və ya digər orqanlarda çıxış edir.
8. Mülkiyyətçi: mənzil sahiblərinin yoldaşlıq üzvlərinin ümumi əmlakına qulluq-sahiblik etməklə, istismarı və inkişafı ilə bağlı işləri özü və ya üçüncü şəxslər vasitəsilə yerinə yetirmək səlahiyyətinə malikdir. Belə hallarda onların gördüyü işləri (əməyi) sədr uçota alır və qiymətləndirir. Mənzil sahiblərinin yoldaşlığının nizamnaməsi ilə və ya mənzil sahiblərinin yoldaşlığının yığıncaq (iclas) qərarı ilə başqa hal müəyyən edilməyibsə, mülkiyyətçinin xərc töhfəsi - yerinə yetirilmiş işə uyğun olaraq azalır.
9. Mənzil sahiblərinin yoldaşlıq üzvlərinin ümumi əmlakına qulluq-sahiblik edilməsi, istismarı və inkişafı üçün fəhlə-işçilərin kirayələnməsini və onlarla müqavilələrin bağlanmasını sədr təmin edir.
10. Sədr: Gürcüstan qanunvericiliyindən irəli gələn digər öhdəlikləri həyata keçirir.
[bookmark: part_34]    Maddə 27. Mənzil sahiblərinin yoldaşlığının yığıncağının (iclasının) çağırılması
1. Mənzil sahiblərinin yoldaşlığının sədri: ildə bir dəfədən az olmayaraq yığıncağı (iclası) çağırır. Bu qayda - yalnız mənzil sahiblərinin yoldaşlıq üzvləri nizamnaməni qəbul etmədikdə və ya nizamnamədə başqa hal nəzərdə tutulmadıqda tətbiq edilir.
2. Sədr yoxdursa və ya o, öz vəzifəsinin əksinə olaraq yığıncağı (iclası) çağırmaqdan yayınırsa: yığıncağı (iclası) istənilən mülkiyyətçi çağıra bilər - əgər nizamnamədə başqa hal nəzərdə tutulmayıbsa.
3. Təcili zərurət halında yığıncaq (iclas) dərhal çağırılır.
4. Yığıncağın (iclasın) çağırılması barədə mənzil sahiblərinin yoldaşlıq üzvlərinə yazılı məlumat verilməlidir.
5. Yığıncaq (iclas) başqa cür qərar vermədiyi halda: yığıncağa (iclasa) mənzil sahiblərinin yoldaşlığının sədri rəhbərlik edir.
[bookmark: part_35]    Maddə 28. Mənzil sahiblərinin yoldaşlıq üzvlərinin yığıncağı (iclası)
1. Bu maddədə müəyyən edilmiş qaydalar - yalnız mənzil sahiblərinin yoldaşlıq üzvləri nizamnaməni qəbul etmədikdə tətbiq edilir.
2. Mənzil sahiblərinin yoldaşlıq üzvlərinin yığıncağı (iclası) – üzvlərin 2/3-si iştirak etdikdə qərar qəbul etməyə qadirdir.
3. Əgər mənzil sahiblərinin yoldaşlıq üzvlərinin yığıncağı (iclası) qərar qəbul etməyə qadir deyilsə, o zaman: mənzil sahiblərinin yoldaşlığının sədri eyni gündəmlə yenidən (bir daha) iclas çağırır. Bu iclas, iştirakçıların sayından asılı olmayaraq, qərar qəbul etməyə qadirdir – bu barədə isə iclası çağırarkən qeyd etmək lazımdır.
4. Mənzil sahiblərinin yoldaşlıq üzvlərinin yığıncağında (iclasında) qərar qəbul edilərkən hər bir mülkiyyətçinin bir səsi var. Mənzilin bir neçə sahibi varsa: onlar səsvermə hüququndan yalnız birgə istifadə edə bilərlər. Sahibin (mülkiyyətçinin) bir neçə mənzili varsa: onun mənzillərin sayına uyğun səsləri var.
5. Əgər bu Qanunla başqa hal müəyyən edilməyibsə, mənzil sahiblərinin yoldaşlıq üzvlərinin yığıncağında (iclasında) qərarlar - iştirak edənlərin yarıdan çoxunun səsi ilə qəbul edilir.
6. Mənzil sahiblərinin yoldaşlıq üzvünün səsvermədə iştirak etmək hüququ yoxdur, əgər:
a) maraqların toqquşması (konflikti) varsa;
b) məsələ ona qarşı məhkəmədə qaldırılan iddia ərizəsinə toxunursa.
7. Mənzil sahiblərinin yoldaşlıq üzvlərinin iclasının qərarı protokolda öz əksini tapır – hansını ki iclasın sədri tərtib edir və imzalayır. Hər bir mülkiyyətçi protokolla tanış olmaq hüququna malikdir.
8. Mənzil sahiblərinin yoldaşlığının üzvü: protokoldan məhkəməyə şikayət edə bilər.
9. Mənzil sahiblərinin yoldaşlıq üzvlərinin yığıncaq (iclas) qərarının icrası - mənzil sahiblərinin yoldaşlığının hər bir üzvü üçün, o cümlədən hər hansı səbəbdən səsvermədə iştirak etməyənlər üçün məcburidir.
 
[bookmark: part_36]Fəsil VI. Bələdiyyə orqanları ilə əlaqələr
Gürcüstanın 15 iyul 2020-ci il tarixli Qanunu №7018-rs-veb-səhifə, 28.07.2020-ci il.
[bookmark: part_37]    Maddə 29. Bələdiyyə orqanları ilə əlaqələr
     1.Bələdiyyə orqanları mənzil sahiblərinin yoldaşlıqlarının yaradılmasına kömək edirlər – bunun üçün isə aşağıdakı tədbirləri həyata keçirə bilərlər:
a) mülkiyyətçilərlə aqitasiya-izahat işi;
b) müvafiq orqanlarla birlikdə və təşəbbüs qruplarının iştirakı ilə çoxmənzilli evlərin texniki pasportlarının və çoxmənzilli evlərin texniki vəziyyəti haqqında məlumatların hazırlanması;
q) mənzil sahiblərinin yoldaşlıqlarının uçotu;
d) mənzil sahiblərinin yoldaşlıq üzvlərinin təlim-tədrisi;
e) mənzil sahiblərinin yoldaşlığını təşviq etmək üçün proqramların hazırlanması.
2. Bələdiyyənin İcra orqanları, bu Qanunun 11-ci maddəsinin 2-ci və 3-cü bəndlərinə uyğun olaraq, razılıq verirlər:
a) bir torpaq sahəsində yerləşən çoxmənzilli evdə mənzil sahiblərinin yoldaşlığının bütün üzvlərinin yekdil qərarı əsasında bir və ya bir neçə girişin mənzil sahiblərinin yoldaşlığını yaratmağa;
b) bitişik torpaq sahələrində yerləşən çoxmənzilli evin bütün mənzil sahiblərinin qəbul etdiyi qərar əsasında bir mənzil sahiblərinin yoldaşlığını yaratmağa. 
 
[bookmark: part_38]Fəsil VII. Keçid və yekun müddəalar
[bookmark: part_39]    Maddə 30. Keçid müddəalar
     1.Bu Qanun qüvvəyə mindikdən sonra 6 ay müddətində Gürcüstan Hökuməti:
a) mənzil sahiblərinin yoldaşlıq üzvlərinin ümumi əmlakına daxil olan torpaq sahələrinin sərhədlərinin müəyyən edilməsi qaydasını qəbul etsin;
b) bu Qanunun 14-cü maddəsinin tam qüvvəyə minməsi üçün: „Daşınmaz əşyalara dair hüquqların qeydiyyatı haqqında“ və „Dövlət Reyestrinin Milli Agentliyi tərəfindən göstərilən xidmətlərə görə müəyyən edilmiş rüsum haqqında“ Gürcüstan Qanunlarında müvafiq dəyişiklikləri Gürcüstan Parlamentinə təqdim etsin.
2. Gürcüstan Hökuməti mənzil sahiblərinin yoldaşlıq üzvlərinin ümumi əmlakına daxil olan torpaq sahələrinin sərhədlərinin müəyyən edilməsi qaydasını müəyyənləşdirənə qədər: bu Qanunun 4-cü maddəsinin birinci və 2-ci bəndləri şamil edilir o çoxmənzilli evin binasında yerləşən təsərrüfat anbarlarına – hansılarda ki, bu Qanuna əsasən, mənzil sahiblərinin yoldaşlıqları yaradılır.
3. Bu maddənin birinci bəndinin „a“ alt bəndi əsasında Gürcüstan Hökumətinin qəbul edəcəyi: mənzil sahiblərinin yoldaşlıq üzvlərinin ümumi əmlakına daxil olan torpaq sahələrinin sərhədlərinin müəyyən edilməsi qaydası şamil edilməyəcək o torpaq sahələrinə - hansıların ki çoxmənzilli yaşayış evlərinə aid edilməsi (sərhədlərinin müəyyən edilməsi) yuxarıda göstərilən qaydanın qəbulundan əvvəl artıq həyata keçirilib.
[bookmark: part_40]    Maddə 31. Qanunun qüvvəyə minməsi
Bu Qanun 2007-ci ilin 1 avqustundan qüvvəyə minsin.
Gürcüstan prezidenti    M. Saakaşvili
Tbilisi,
11 iyul 2007-ci il.
№5277-rs
